
ՅԻՇԱՏԱԿԻ ԽՈՀԵՐ

ՀԱՅՈՑ ԿՂԶԻԻՆ
(1717

Հրդեհէն ետք՝ վերակառուցում: Վար-

դավառի այն լափլիզող բոցերը, կարծէք,

նոր խանդ ու աւիւն ներշնչած էին Ս.
Ղազարի տնաչէն վանականներուն: Իրենց

առաջին տունը, Մեթոնի գեղեցիկ վան-

քը, ան ալ հրոյ-ճարակ էր եղած ու հիմ-
նա լատակ կործանած՝ մէկ ու կէս դար

առաջ, հեռաւոր 1715ին: Բայց Մխիթա-

րի որդիները, Սաղմոսին խօսքն իրենց

շրթներուն, եւս աւելի՝ իրենց հոգինե-

րուն մէջ դրոշմած, աստուածային Նա-

խախնամութեան օգնութեամբ նոր բոյն

էին կերտած: Նոյնը պիտի ըլլար հիմակ

ալ: Իրենց նշանաբան էր դարձած.

<<Անցաք մեր ընդ հուր եւ ընդ ջուր,

<<Եւ հաներ զմեզ ի հանգիստ>>:

Հանգի՜ստ... որ պիտի բեղնաւորուի

տքնաջան աշխատանքովը ժիր միաբաննե-

րուն:
Ս. Ղազարի պատմութեան չորրորդ

շրջանը կ ողջունենք արդէն, որ պիտի եր--

կարի 1884-1920, հրդեհէն պատերազմ,

15. - ԲԱԶՄԱՎԷՊ

250ԱՄԵԱԿԸ

- 1967)

Ե.

խաղաղութեան եւ արիւնի սարսուռներու

ընդմէջէն:
1883ի հրդեհէն ետք, շնորհիւ վեհանձն

նուիրատուներու օգնութեան եւ վանքի
խնայողական ճիգերուն, շուտով կը սկը-
սին վերակառուցումի աշխատանքները.

ու մէկ տարուան ընթացքին, որոշ ար-
դիացումներով եւ սենեակներու նոր յար-
մարցումներով՝ կը նորոգուի վանքի ա=
րեւմտեան կեդրոնական թեւը, որ կեր-
կարի Աբբահօր սենեակներէն դէպի նոր-
ընծայարան: Այրած ու քանդուած մասին
տանիքը այժմ աւելի կը բարձրացնեն,
ստեղծելով ընդարձակ ձեղուն մը, որով

կը յաջողին նաեւ ընձեռել արտաքին ներ-
դաշնակութիւն մը ընդմէջ 1824ին կա-
ռուցուած նոր չէնքերուն եւ հին նորըն-
ծայարանին: Այս առիթով, վանքի ընծաւ
յացուներու յարկաբաժնին վրայ (նոր--
ընծայարան) նոր յարկ մըն ալ կը կա-
ռուցուի, որ կամփոփէ աշակերտական
բնակարաններու նոր շարք մը, օդասուն

տասնեւհինգ խցիկներ եւ քառակուսի մեծ
սենեակ մը, անշուշտ միաբանական գոր-
ծունէութեան նոր զարկ տալու հեռանկա-
րով: Հրդեհէն առաջ, նորընծայարանի
երրորդ յարկին վրայ կային լոկ հինդ
սենեակներ:

1884ին, եկեղեցւոյ մէջ կը ղետեղեն՝
դասը ատեանէն բաժնող ցած ու գեղեցիկ
սիւնաշարք մը, վարդագոյն ընտիր մար-
մարով: Նոյն տարին, կը վերցուին դաւ
սին ընկոյզէ թանձր հին նստարանները,
եւ անոնց տեղ կը չինուին նորեր, աւելի
թեթեւ ու նրբաճաշակ, որոնք կը մնան
ցարդ:

1888ի ատենները, տեղի կ ունենայ գե-
րեզմանատան երկրորդ ընդարձակումը,
Հ. Մանուէլ Վրդ. Քաջունիի արդիւնքով:
Աւանդատան որմին կից, դէպի արեւելք,
կը կառուցուին եռակարգ քարաշէն տաւ
պանանկուղներ, թիւով երեսուն. մար-
մարապատ եռանկիւնաձեւ շինուածքին
գագաթն ու եղերքները կը զետեղուին
մարմարեայ հինգ արձաններ. առաջին եւ
րեքը կը մարմնաւորեն Հաւատքը, Յոյսն
ու Սէրը. իսկ ծայրի երկուքը՝ պսակաւ

բեր ու փողահար հրեշտակներ են . ար-
ձանագործն է Giovanni Fusaro : <<Եւ ի
շինութիւն այսոցիկ երեսուն տապանաց
եւ հնգից անդրեաց, եղեն ծախք 9-000
փրանկ>> կը գրէ Հ. Մանուէլ Վ. Քաջու-
նի, 1901 Յունիս 6 թուակիր նամակով:

Նահապետը յուզիչ ու խորհրդաւոր
տապանագիր մը յօրինած էր, տարիներ
առաջ, Մխիթարեան Հայրերու գերեզ-
մանատան համար.

Ի հայրենեաց նըժդեհք յօժարք յանխուլ կղզիս
Ի սպաս Փըրկչին, Մօրըն Կուսի եւ Հայ Ազգիս
Ուր միաբան վաստակեցին՝ հանգչին եւ անդ
Հարք եւ Եղբարք Մըխիթարեանք յոյս անվըկանդ :
Յարփիանալ մահահալած կենացն աւուր
Նորադիտակք զուգապարել լուսափետուր:

Իր պարզութեան մէջ, խորհուրդներու
ծով մը կը պարզէ Ալիշանի այս արձանա-
գրութիւնը, որ եկեղեցւոյ որմին վրայ
կանգուն՝ կը նայի միշտ փողահար հրեշ-
տակին, ու Մխիթարեան խոնարհ վանաւ
կաններու ջերմ պաղատանքը կը ներկաւ

յացնէ խորհրդաւոր այն արձանին, որուն
ներքեւ. քանդակուած է.

Յոյս մեր եւ ապաւէն՝ Տէր Յիսուս

Այս հաւատքով՝ անոնք միաբան վաս-
տակեցան ու միասին կը հանգչին հոն,

իրենց կեդրոնն ունենալով հաւատաւոր
այդ ծերունին՝ նոյնինքն լուսապսակ Ա-

լիշանը:
1899-1900 թուականներուն, վերանու

րոգութեան հիմնական ու մեծ աշխա-
տանքներ կը տարուին վանքի եկեղեցւոյն
մէջ, Գրպծ. Իգն. Կիւրեղեան Արբահօր
ձեռնհաս առաջնորդութեամը ու ջանքե-
րով: Փոքրիկ եկեղեցեակ մըն էր ատիկա՝
1717ին, երբ Մխիթար ոտք կը կոխէր հոն.
այժմ պիտի դառնար իսկական մայր տա-
ճար:

Բեմը ընդարձակելու ծրագրով, վար
կ՝առնուի նախ խորանաձեւ ճակատը, ու
րուն մարմարեայ չորս շքեղ սիւները կը
փոխադրուին գաւիթին մէջ. բեմը շուրջ
հինգ մեդը առաջ կը տարուի ու կը կա-
ռուցուի կամարաձեւ կոնք մը, գոթական
նրբաձեւ սիւնաշարքով ու հինգ մեծ պա-
տուհաններով, որոնցմէ երեքին մէջ կը
զետեղուին գունագեղ նկարազարդ ապաւ
կիներ, Աւստրիոյ Ինցպրուկ քաղաքը պաւ
տրաստուած. կը ներկայացնեն, կեդրու
նը՝ Ս. Ղազար բարեկամ Քրիստոսի. ա-
ջին ու ձախին՝ Ս. Սահակ եւ Ս. Մեսրոպ,
կանգուն. առաջինը՝ պատարագի հայրաւ
պետական զգեստաւորումով, ձեռքին
բռնած հայատառ Աստուածաշունչը, ու
րու առաջին էջին վրայ կը կարդացուին.
Ի սկզբանէ արար Աստուած: Իսկ Մես-
րոպ՝ վարդապետական զգեստաւորու-
մով, ձեռքին՝ պաշտելի մագաղաթը հայ
տառերուն, կարծես առաջին դասը կու
տայ Ա. Բ. Գ.ի

Ու ամէն արշալոյսի, մինչ վարը դաւ
սին մէջէն անոյշ կը հնչեն խորհրդաւոր
երգերը մեր Արեւագալի, լոյսի առաջին
ճառագայթները կը հասնին մեզի Ս. Սա_

հակի սրտին ու Ս. Մեսրոպի լուսաճա-
ճանչ մագաղաթին ընդմէջէն, ոսկեղէն
դարու ստեղծագործ խորհուրդին շողերը

Ս. Ղազարի մուտքը, 1883ի

բերելով մեզի, ու պարարելով մեր սըր-

տերը սրբազան խանդավառութեամը:

Կը ծագի լոյսն արեգական, լոյսն աս-

տուածգիտութեան, լոյսը սրբութեան:

1900ի նորողութիւններու ընթացքին,

Մխիթար Աբբահօր դամբանն ալ, եկեղեւ

ցական պարտուպատշաճ՝ արտօնութեամբ

հանդիսաւոր արարողութիւններով՝
ու
կը տեղափոխուի դէպի աւազ խորան:

Եկեղեցւոյն առաստաղը, կապուտակ ու

աստղաճամուկ նոր երկինք մը կը դառ-

ուր կը բարձրանան աղօթողներու
նայ,
աչքերը ըստ 1900ի աշխատանքներուն

ականատեսի մը վկայութեան - որմերուն

կամարներուն վրայ ցանուած ոսկե-
ու
գոյն խաչերուն մէջէն անցնելով:

Կ՝երանգաւորուի բոլոր եկեղեցին. հայ

սուրբերը կ՝իջնեն հոն. Նարեկացիէն Շը-

նորհալի, Վարդան ու Ղեւոնդ, զոյգ Ներ-

սէսները Պարթեւ ու Լամբրոնեան Սան--

դուխտ ու Հռիփսիմէ կոյսերուն հետ

կ՝ունենան իրենց բոլորաձեւ որմանկար-

ները, ընդմէջ լայն կամարներուն աշ-

հրդեհէն անմիջապէս ետք

խատութեամբ Е. Paoletti համբաւաւոր
նկարիչին: Անդին, Ս. Յովհաննէս Մկըր-
տիչ և Ստեփանոս կը կանգնին դասին մէջ,
ամէն Կիրակմուտքին մօտենալու մեր
սրտերուն: Իսկ Լուսաւորիչ, Տրդատ ու
Խոսրովիդուխտ, արդէն իսկ Մխիթարի
օրերէն կը հսկեն տաճարին մէջ՝ իրենց

բնիկ խորանով:
Եկեղեցւոյ աւանդատունն ու գաւիթն

ալ կը նորոգուին ու կը ներկուին. վերջի-
նիս ձեղունին վրայ նկարուած Տիրամայ-
ըր (գործ N. Bordignon նկարիչին), դուր-
դուրանքով կը հսկէ Ս. Ղազարի վրայ,
մինչ միւս երկու նկարները կը պատկեւ
րացնեն Մխիթար Աբբահօր վարքին մէջ
պատմուած երկու տեսիլքները:

1901ի վանքի մեծ յոբելեանին՝ մայր
տաճարը հարսի նման չքեղ ու փայլուն,

կը բանայ իր դռները. Իտալիոյ Մարգա_
րիտա թագուհին, հինաւուրց բարեկամ
Հայոց Կղզիին, աւագ բեմին համար կ՝ըն--
ծայլ թաւշեայ փառաւոր ու զարդարուն
մեծ վարագոյը մը, ոսկեգոյն խորքի վը-

րայ՝ մութ կարմիր բանուածքներով, որ
ցարդ կը գործածուի մեծ տօներուն:

Կիւրեղեան Աբբայի գործունէութեան
գագաթնակէտն է այս շրջանը, որ պիտի
պսակուի մեծ յոբելեանի համազգային
հանդէսներով (1901, Սեպտ: 8):

Շինարարական աշխատանքներու կող-
քին՝ գրականն ու հրատարակչականը կը
նշէ փայլուն յաղթանակներ: 1890էն աս-
դին, ծերունի Նահապետին կոթողային
գործերը իրարու ետեւէ լոյս կը տեսնէին

Մխիթարեան տպարանէն. <<Այրարատ>>նն
<<Շիրակ > ու <<Սիսական>>, <<Հայ Բու-
սակ>>էն <<Հին հաւատք>> ու <<Հայ Վենետ>>՝
յաղթանակի սիւներ են, որ կը կանգնինԺԹ. դարու աւարտին: Այնուհետեւ՝ Շաւ
րականներու եւ Ժամագրքի մեծադիր ու

միջակադիր խնամեալ տպագրութիւննե-
րը, հայկական խազերու մանրազնին
պրպտումով, Ձեռագրաց Ցուցակի հրա-
տարակութիւնները, Գեղունիներու շար-քերը, Ղազիկեանի աշխարհաբար թարգ-
մանութիւնները պիտի գան դնել ամուր
հիմերը նոր դարուն:

Մեծ Ալիշանի վերջալոյսն է. անոր
հետ կը մարի բազմավաստակն Զարբհաւ
նալեան, լոյսի ջահը փոխանցելով նոր
սերունդներուն: Սարգիսեան, Տիրոյեան,
Նահապետեան, Թորոսեան, Սարեան,
Տայեցի, Հացունի, Երեմեան, Աւգեր,
Տէր Մովսէսեան. Տէր Սահակեան կը յա-
ջորդեն հիներուն, խանդավառ յոյսերով.
միաբաններու թիւը կանցնի յիսունը,
շատեր կը պսակուին եւրոպական համա-
լսարաններու դափնիներով (Պերլին, Միւ-

նիխ, Ֆրիպուրկ, Լուվէն, Հռոմ): Նոր
դարու սեմէն ծրագիրներ կը մշակուին՝
գրական, կրթական, առաքելական գոր-
ծունէութեան վերածաղկումի. նոյնիսկ
վանական վարչակարգի և սահմանադրա--
կան որոշ արդիացումի ճիգեր կը կատար-
ուին, որոնց առաջին հանգրուանը կըլ-
լայ 1909ի ընդհանուր ժողովը:

1900ական թուականներուն, վանքը ու
րոշ արդիացումներ կ ունենայ նաեւ
ռողջապահական գծի վրայ: Ս. Ղազար կը
հասնի ըմպելի վազուկ ջուրը՝ ընդծովեայ

խողովակներով, ելեկտրական հոսանքը
կու գայ լուսավառել վանական խցիկնե-

որը, բնակարանային ջեռուցման համար
կը զետեղուին գոլաբեր կեդրոնական վա-
ռարաններ, սկզբնական շրջանին՝ միայն
հասարակաց հաւաքավայրերու եւ սրահ-
ներու մէջ, բայց յաջորդաբար՝ մինչեւ
անհատական սենեակները կ՝երկարին
ջերմաբաշխ սարքաւորումները: Տպա-
րանն ալ, բնականաբար, մեծապէս կ օգ-
տուի այս նպաստաւոր յարմարութիւննե-
րէն:

1912 թուականին, Ս. Ղազար դարձեալ
կը մեծնայ. հայ վանականները անգամ
մը եւս կը ձեռնարկեն նոր հողեր գրաւեւ
լու ... այս անգամ արեւմտակողմէն:
Արդարեւ, շատ խոնաւցած էին այնտեղ
շէնքերն ու որմերը՝ ծովի յարատեւ հար-
ուածներէն ու մանաւանդ աղի ջուրի կըր-
ծումէն ու աւերածէն: Լճակին շրթները
կը հպէին, այդ շրջանին, ինչպէս Մխիւ
թարի օրերուն, վանքի մայր դրան հոս
կու գար հանգչիլ այցելուին նազելագեղ
կոնտոլան. իսկ նաւարանը կերկարէր քիչ
անդին, չէնքերուն մէջ, դէպի նորընծաւ
յարան ընթացող թեւին տակ, ուր այսօր
ալ կը նշմարուի մարմարէ կամարաձեւ
մեծ մուտքը, 1815 թուականի արձանա-
գրութեամբ: Խոնաւութիւնը բարձրանա-
լով որմերն ի վեր՝ կը հարուածէր վերի
սենեակները, տակաւ կը քանդէր ծեփերն
ու աղիւսները. իսկ արեւմտեան բուռն

հովը (garbin), որ մերթ ընդ մերթ կը
կատղի, մոլեգնօրէն կը սանձահարէր

վանքին մուտքը, ստորին յարկի պատու-
հաններէն իսկ ներս նետելով ալիք ու լon.

Լեցնելով վանքի առաջակողմեան այդ
փոքրիկ ծովախորշը, Ս. Ղազար կը փըր-
կուէր քայքայիչ աւերածի անընդհատ ըս-
պառնալիքէն:

Շուրջ 3-250 քմ. հող կ՝աւելցուի, եւ
վանքը կը ստանայ գրեթէ 17-000 քառա--
կուսի մեդը ընդարձակութիւն: Նոր ա-
ւելցած հողամասը կը յատկացուի պար-
տէզի. քարաշէն գեղեցիկ նաւամատոյց
մը կը կառուցուի վանքի մայր դրան դիւ
մաց, անկէ շուրջ 15 մեդր հեռու, հիւր-

Ս. Ղազարի մուտքը՝

ընկալ ու զուարթ մուտք մը ստեղծելով:

Բնականաբար հարկ էր նոր նաւարան

մըն ալ շինել, աւելի հեռուն. ատոր կը
յատկացուի վանքի արեւմտեան անկիւնը

կառուցուած ութանկիւնի մեծ պատշգա-

մին ներքեւի մասը, աւելի եւս խորացնե-

լով ներսը ու բարձրացնելով արտաքինը:

Ասոր մօտիկ, աւելի ուշ, կը կառուցուի

նաեւ փայտաշէն կամրջակ մը, դէպի լիճ

երկարող, որ պիտի ծառայէ իբր նաւաւ

մատոյց Վենետիկէն հասնող ու Լիտոյ

անցնող սպասարկու շոգենաւներուն:

Վենետիկէն եկող շոգենաւը, Ս. Ղա-

զարէն առաջ կը հանդիպի նախ <<Սան

Սերվոլոյ>> կղզին. լճակը անոր չէնքերուն

տակ է փռուած, ու յարատեւ կը լզէ աւ

նոր հիմերը: Այդ միեւնոյն կերպարանքն

ունէր Հայոց Կղզին՝ Մխիթարի օրերուն.

1815ի մեծ ընդարձակում ով՝ նոր երեւոյթ

մը առած էր ան հիւսիսէն, շուրջ 60 մեդր

հեռացնելով ծովը՝ վանքի չէնքերէն.

այժմ 1912ի փոքր յաւելումով, արեւմը-

տակողմէն ալ կը նահանջէ ծովը, բոլու

րովին նոր կերպարանք մը տալով Հայոց

Կղզիին, որ շրջապատուած է հիմա ըն-

դարձակ պարտէզով, հեզաճկուն նոճի-

1912ի ընդարձակումէն ետք

ներով ու գունագեղ դափնեվարդերով.
չէնքերը ամփոփուած են փոքրիկ Հայաս-
տանի ներքնաբերդը: Ծովի հարուածին
տակ մնացած է տակաւին նորընծայա-
րանը, արեւմտակողմէն. այդ դիրքին մէջ
քիչ մը պիտի սպասէ անիկա, մինչեւ
1947ի վերջնական մեծ ընդարձակումը:

1913ին, Գրոց գիւտի 1500ամեակի համ_
ազգային հանդէսներուն կը մասնակցի
նաեւ Ս. Ղազար, մեծ խանդավառու=
թեամբ. այդ բարեպատեհ առիթով՝ կը
նկարազարդուի Ձեռագրատունը, Վենե-
տիկցի անուանի արուեստագէտ Cheru-
biniի վրձինով: Առաստաղին վրայ կը
պատկերանայ փառքը Հայոց. մայր Հա-
յաստանը դշխոյակերպ բազմած փառա-
ւոր գահի մը վրայ, ոտքերուն տակ կը
ճզմէ տգիտութեան վիշապը, եւ կըն-
դունի Մաշտոց վարդապետին գիւտը.
ծիածանն է իջած Արարատի ուսերուն:
Գաճէ գեղաքանդակներ ու այլ զարդեր՝
նկարին շուրջ կը նազեն:

Յաղթանակի եւ ազգային ցնծութեան
շրջանն էր. որուն աւա՜ղ... պիտի յա-
ջորդեն պատերազմի, ջարդի ու թալանի
տխուր օրերը: 1915...;

Ու մահուան սարսուռը կ՝իջնէ նաեւ
Հայոց Կղզիին վրայ:

Արեւելքէն հասնող բօթեր կը յուղեն
միաբանները. եղբայրակիցներու արիւնը
կը հոսի Տրապիզոնի լեռներն ի վար եւ
Մերտինի անապատներուն մէջ. նահաւ
տակներ. ուրիշ միաբաններ՝ աքսորի
տառապանքներուն տակ կը հեծեն, իրենց
հազարաւոր աղդակիցներուն հետ:

Համատարած սուգին հետ կ ողբայ նաև
Հայոց կղզին...:
1916ին, Եւրոպական պատերազմի ճըգ-

նաժամային օրերուն, Ս. Ղազար կապրի
իսկապէս ահ ուղողի պահեր: Մերձակայ
լեռներէն գոռացող թնդանօթները կար-
ձագանգեն Վենետիկի լճակի ընդարձակ
տարածութեան մէջ. ռմբաձիգ առաջին
սաւառնակները կ՝այցելեն Վենետիկ:
Սարսափ ամէն կողմ ու խուճ ապ:Սակայն, մութ ապագային դիմաց՝ չեն
յուսալքուիր իմաստուն միաբանները:

Իտալական կառավարութեան սիրայօւ
ար ձեռնտուութեամբ, Վենետիկ քաղա--քի գեղարուեստական ու մշակութային

գանձերուն հետ , Հայոց Կղզիին գանձերն
ու անգին հնութիւնները, թանկարժէք
ձեռագիրները, պաշտպանեալ առանձին
շոգեկառքներով՝ կը փոխադրուին Ֆի-
րենցէ ու Հռոմ:

Իսկ 1917ի ուշ աշնան տխուր օր մը,
Նոյեմբերի 7ին, Հայոց Կղզին կ՝ամայա-նայ.... Վանքի վարդապետներն ու աշա-
կերտութիւնը կը գաղթեն: Նախ գանձե-

րը, հայկական ձեռագիրները ապահով-
ուած էին. այժմ կարգը կու գայ անձեւ

րուն. յուղումով կը գաղթեն հայրենիքէն
դէպի Վիթերպոյ, անկէ Հռոմ: Նոյն օրը
Վենետիկէն կը հեռանայ նաեւ Մուրատ-
Ռափայէլեան վարժարանի տեսչութիւնն
ու աշակերտութիւնը՝ դէպի Նափոլի,
միանալու համար հուսկ՝ Հռոմի մէջ,
նախորդ խումբին:

Սուրբ Ղազար կը մնան լոկ չորս վար-
դապետներ, երդուեալ պահակները փու
քրիկ Հայաստանին. հետերնին ունին
մեծն Մխիթարի խնկաբոյը շիրիմը, Ալիւ
շանի հոգին սրբաւանդ:

Կը դադրի ամէն գործունէութիւն. կը
լռեն տպարանի մամույները. ամայու=
թիւն եւ սպասում...:

Տարի մը կը տեւէ այս վիճակը. եւ կա-
ցութեան բարելաւումին հետ՝ ուրախու-

թեան ժպիտներ կը փթթին:
1918ի Հոկտեմբեր 6ին, Ս. Ղազարու

Հայրերը դոհ սրտով կը վերադառնան
հայրենիք, իրենց պաշտելի կղղեակը:

Հետղհետէ կը հասնին նաեւ եկեղեցաւ
կան յարգի զգեստները, թանկագին ա
նօթները սրբազան, եւ հուսկ՝ Վենետիկի
բոլոր դանձերուն հետ ամբողջ հայ ձե-
ռագիրները ու մեծադանձ աւանդները:

1919ի արչալոյսին՝ կը սկսի վերածաղ-
կիլ կեանքը Հայոց Կղղիին:

(Շար. 5)
Հ. ՆԵՐՍԷՍ ՏԷՐ-ՆԵՐՍԷՍԵԱՆ

ՎԱՐՔ Ս. ՄԵՍՐՈՊ ՄԱՇՏՈՑԻ

ԵՓԵՍՈՍԻ

ԵՒ ԱՆՈՐ ՅԱՋՈՐԴՈՂ ԴԷՊՔԵՐՈՒ ԱՐՁԱԳԱՆԳԸ

ՀԱՅԱՍՏԱՆԻ

(Շար. տե՛ս <<Բազմավէպ>>

ԹԷՈԴՈՐՈՍ ՄՈՊՍՈՒԵՍՏԱՑԻԻ ԳՐՈՒԹԻՒՆ ՄԸ՝

ՀԱՅԵՐԷՆԻ ՎԵՐԱԾՈՒԱԾ

Պրոկղ հայրապետին
Ղեւոնդի

նամակին
կողմէ

երրորդ պարբերու=
ուղղուած

խօսուի Թէոդորոսի ուրիշ
թեան մէջ՝ կը

մը մասին, որուն համար
մէկ

Պոլսոյ
գրութեան

Հայրապետին դատաստանը կը
ալ

<<Այլ է առ մեզ եւ մատեան մի
խնդրուի.

ի Թէոդորեայ. խնդրեմք ի քէն զի

ի
գրեալ

քնին արկեալ տեսցես եթէ ուղի՞ղ ի-

գրեալքն ի նմա, եթէ ոչ>42: Հ. Ին-
ցեն

այսպէս թարգմանած է սոյն
գիլիզեան
հատուածը. <<Բաց աստի, մեր ձեռքերուն

տակ ունինք Թէոդորոսի գործերուն օրի-

նակութիւնը, զոր կը խնդրենք աչքէ ան--

ցընես թէ արդեօք այս գրութեան կը

հաւանի՞ս»43: Ինչ ալ ըլլայ թարգմանու-

թեան նրբերանգներու զանաղանութիւնը,

Ղեւոնդի նամակին մէջ՝ երկու անգամ կը

խօսուի Թէոդորոս Մոպսուեստացիի
տարբեր

գը-
րութիւններուն մասին, երկու

անգամին՝
պարագաներու տակ: Առաջին

անոր
Կիլիկիայէն եկողներ բերած են

անոր
գըր-

ուածքները, կամ աւելի ճիշտ՝ գը-

րութիւններէն կատարուած քաղուածք-

որոնց համար Պրոկղի դատաստանը
ներ,

խնդրուի, որպէսզի գիտնան թէ պէտք
կը
են մերժե՞լ զանոնք, ինչպէս կը պահան--

ջէին Բաբուլաս եւ Ակակ եպիսկոպոսնե-

րը, թէ կրնային ընդունիլ: Պրոկղ
մոլորական.

զանոնք

դատապարտած էր իբրեւ

ԺՈՂՈՎՔԻ

ՄԷՋ

1967, թ. 9-10, էջ 197)

բայց առանց հեղինակի անուն յիշելու,
մինչեւ որ Բարսեղ սարկաւագի պնդում-
ներուն վրայ՝ ստիպուեցաւ Թէոդորոսն
յանուանէ դատապարտել:

Երկրորդ անգամ, միեւնոյն նամա-

կին մէջ, կը յիշուի Թէոդորոսի ուրիշ
մէկ գրութիւն մը, որ Հայոց մօտ կը
գտնուէր արդէն. եւ այդ գրութեան մ ա=

սին ալ Պրոկղի դատ աստանը կը խնդըր-
ուի, որպէսզի <<Մեծ Հայքի հաւատացեալ
ժողովուրդը իր հաւատքին մէջ ամուր

մնայ>>: Այս երկու պարագաներու տարբե-
րութիւնը ինքնին կը բաւէ հաստատելու՝

թէ նամակին մէջ երկու տարբեր գրու-
թիւններու մասին կը խօսուի: Արդէն եր-
կրորդ անդամին՝ նախադասութիւնն ալ
կը սկսի <<բաց աստի>> բացատրութեամբ,
ինչ որ երկրորդ եւ տարբեր բան մը կը
մատնանշէ:

1. - Ի՞նչ էր արդեօք այս երկրորդ
գրութիւնը, որու մասին ալ Հայոց պատ-
ուիրակները հարկ տեսան Պրոկղ հայրա-
պետին դատաստանը ունենալ:

Անշուշտ կարելի էր մտածել՝ թէ հայ
թարգմանիչները կանուխէն թարգմանած
ըլլային Թէոդորոսի գրութիւնները, եւ
այդ ճամբով՝ արդէն քովերնին ըլլար ա-

42. Բազմավէպ, ՃԻԴ (1966), թիւ 9-10, էջ 211:
43. Հ. Վ. ԻՆԳԼԻԶԵԱՆ, Հայաստան Երեքգլխեան

կռիւներու սկզբնաւորութեան հոսանքին մէջ,
էջ 6-7:

